
				 Sta pagina la xe stà trascrita, ma la gà ancora da vegner rileta.  


E in barba dei Prefeti, se ò sortio

     Da la natura un cor de pasta frola

     I me cazza el pavero per da drio

     E i me batizza per Buson de scola.

Da sto bel complimento desgrezzà

     El colegio abandono, e al mondo vegno

     Ziro come un rondon de quà e de là

     Averto più de culo, che de inzegno.

Mio Pare fa lunari e se despera

     De veder che devento un zizoloto

     Che ghe insidio la mona a la massera

     Che per tute le done me biscoto.

Dove songio? in botega del sartor

     A esaminar col piavolo a la man

     Che tagio de velada, e che color

     Xè in voga tra i crestosi de Milan.

I nomi più dificili gò in boca

     E a primo colpo d'occhio ve so dir

     Sta mostra xè color de merda d'oca 2

     E la merda de Re xè per vegnir.

Ancuo in gaban? seu mato? el figurin

     No ghe abada a ste buzzere e in calzete

     Con un frach a bombè de pano fin

     El bate co sto fredo le brochete.

Gilè de tagio dreto per andar

     A trovar la morosa in libertà?

     Ma no savè che adesso per chiavar

     No xè permesso che gile incrosà? 3

Col favor de sta scienza peregrina

     Che da Milan ricavo e da Parigi

     Intaco la mesata e la musina

     E riduso in centesimi i luigi.

	        Sta voxe no ła xe disponìbiłe in altre łéngue

